
Chumm doch, du Funkloch!





D’Wanda isch trendy / sie nännt sich jetzt Wendy und hätt es Händy mit Jamba / D’Miranda isch dKollegin vo de Wanda / aber au d’Fründin vom Abdel / und hätt ebefalls es Natel / Es isch jetzt zwar abgschtellt / nur no zwei Tag bis zum nöchschte Sackgäld / De Schöbi vo de Klass / isch de Röbi / er hätt Mobilfunk en masse / verchauft sogar SIM-Charte uf de Schtrass / doch was ihm siin Schtolz verbüütet / isch wänns Telefon zmitzt im Tram lüütet / drum schaltet er wänn er sich geniert / siis chliine Grät so ii, dass es vibriert / z’viert fahreds jede Tag ide Schuel ii / au wänn während de Lektion muss Rueh sii / tippt d’Wanda d’Resultat vom Kurs ii / und de Kurtli / rächts vorne, zweiti Reihe / würd ohni Blick ufs Handy dur d’Prüefig gheie / D’Wendy isch nämmli  kei Bösi me / sit sie verschickt per SMS d’Mathi-Lösige / Um also hüüfig e Prüefig überstaa ohni Schade / Muess mer nöd lernä, Nei, dänk nur de akku ladä / Ade Haltstell dänn staat eine / mer sött meine / er läbt uf derä Wält alleige / wo siim Schatz di ewig Liebi schwört / so luut, dass es jede um ihn ume ghört / «das isch doch gschtört» / meint eusi Wendy und isch fascht am uusraschtä / «so intimi Sache übermittlet mer hüt per MMS oder Muustaschtä» / und chuum isch si mit dem Satz fertig gxii / ertönt schowieder die Melodie / «He was lauft, Meier / bin grad ufem 2er / und bald deetä / also, mer gxeet sich im Hallebad Altstettä» /  Und das isch ebe s’Nettä a derä Sach / au wänn es Händy Lärme macht /  strahled und vill choschted / es hilft das eusi Hand- und Baggemuskle nie iiroschted / und wänns dusse froschted / sich all diheimä iibschlüüsed / gnüssed mer i de Stadt und ufem wiite Land / dass au wägem Händy mee Mänsche redet mitenand.





text: sascha rossier aka lügner


